
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
দেববাণী ।
মাতাল হয়েছে, তাদের সহজ অবস্থা নেই। তোমরা জ্ঞানলাভ করেছি-তোমাদের তাদের প্রতি অনন্ত ধৈৰ্য্যসম্পন্ন হতে হবে । তাদের প্রতি ভালবাসা ছাড়া অন্য কোন প্রকার ভাব রেখো না ; তারা যে রোগে আক্রান্ত হয়ে জগৎটাকে ভ্ৰান্তদৃষ্টিতে দেখছে, আগে সেই রোগ নির্ণয় কর ; তার পর তাদের যাতে সেই রোগ আরাম হয়, আর তারা ঠিক ঠিক দেখতে পায়, তদ্বিষয়ে সাহায্য কর । সৰ্ব্বদা স্মরণ রেখো যে, মুক্ত বা স্বাধীন পুরুষেরই কেবল স্বাধীন ইচ্ছা আছে-বাকি সকলেই বন্ধনের ভিতর রয়েছে-সুতরাং তারা যা করছে, তার জন্য তারা দায়ী নয়। ইচ্ছ। যখন ইচ্ছারপেই থাকে, তখন তা বদ্ধ। জল যখন হিমালয়ের চুড়ায় গলতে থাকে, তখন স্বাধীন বা উন্মুক্ত থাকে, কিন্তু নদীরূপ ধারণ করলেই তীরভূমি দ্বারা বদ্ধ হয় ; তথাপি তার প্রাথমিক বেগই তাকে শেষে সমুদ্রে নিয়ে যায়, তথায় ঐ জল আবার সেই পুর্বের স্বাধীনতা প্ৰাপ্ত হয়। প্রথমটা অর্থাৎ নদীরূপে আবদ্ধ হওয়াকেই বাইবেল “মানবের পতন’ ( Fall of main ) ও দ্বিতীয়টাকে পুনরুত্থান ( Resurrection ) বলে লক্ষ্য করে গেছেন। একটা পরমাণু পৰ্য্যন্ত, যতক্ষণ না সে মুক্তাবস্থা লাভ করছে ততক্ষশ স্থির হয়ে থাকতে পারে না ।
কতকগুলি কল্পনা অন্য কল্পনাগুলির বন্ধন ভাঙ্গাবার সাহায্য করে থাকে । সমগ্র জগৎটাই কল্পনা, কিন্তু এক প্রকারের কল্পনাসমষ্টি অপর কল্পনাসমষ্টিকে নষ্ট করে দেয় । যে সব কল্পনা বলে যে, জগতে পাপ, দুঃখ, মৃত্যু রয়েছে, সে সব কল্পনা বড় ভয়ানক ; কিন্তু অপরবিধ
কল্পনা, যাতে বলে-“আমি পবিত্রস্বরূপ, ঈশ্বর আছেন, জগতে দুঃখ

